
Borgarráð

       

Svar við fyrirspurn borgarráðsfulltrúa Framsóknar og flugvallavina um veikindahlutfall 

starfsmanna Reykjavíkurborgar

Á fundi borgarráðs þann 14. janúar sl. lagði borgarráðsfulltrúi Framsóknar og flugvallarvina 
fram svohljóðandi fyrirspurn: 

Óskað er eftir upplýsingum um veikindahlutfall starfsmanna Reykjavíkurborgar árið 
2015 og kostnað vegna veikinda, sundurliðað eftir sviðum/skrifstofum borgarinnar. 

Svar: 

Veikindafjarvistir starfsmanna Reykjavíkurborgar voru 5,9% árið 2015. Um er að ræða bæði 
skammtíma- og langtímaveikindi en ekki er tiltæk sundurliðun þar á milli. Veikindahlutfall 
milli fagsviða skiptist með eftirfarandi hætti: 

Veikindahlutföll 2015 (langtíma- og skammtímaveikindi). Upplýsingar eru byggðar á gögnum frá sviðum.

Á velferðarsviði, skóla- og frístundasviði og íþrótta- og tómstundasviði er haldið sérstaklega 
utan um kostnað vegna afleysinga tilkominna vegna veikindafjarvista. Árið 2015 var 
kostnaður  vegna afleysinga í langtíma og skammtímaveikindum 26,7 mkr. á íþrótta- og 
tómstundasviðs og  207 mkr. á velferðarsviði. Á skóla- og frístundasviði er haldið utan um 
kostnað vegna afleysinga í langtímaveikindum og var hann metinn á 473 mkr. árið 2015 sem 
skiptist í 254 mkr. hjá grunnskólum, 205 mkr. í leikskólum og 14 mkr. vegna frístundastarfs. 
Greiðslur vegna skammtímaveikinda á skóla- og frístundasviði árið 2015 voru u.þ.b. 333 
mkr. í leikskólum og u.þ.b. 270 mkr. í grunnskólum. Hvað leikskóla varðar þarf að taka 
upphæðum með fyrirvara þar sem þær eru áætlaðar. Engar greiðslur eru tilgreinar vegna 
skammtímaveikinda í frístund. Ofangreindur kostnaður nemur 2,7% af heildarlaunakostnaði 
Reykjavíkurborgar. Kostnaður vegna annarra veikinda er ekki aðgreindur frá öðrum launum. 
Vakin er athygli á því að Reykjavíkurborg hefur sett sér viðverustefnu. Markmið 
viðverustefnunnar er að styðja við og hlúa að starfsmönnum vegna fjarveru frá vinnu vegna 
veikinda, slysa eða áfalla um lengri eða skemmri tíma og draga úr veikindafjarvistum með 



markvissum aðgerðum.

